
Seduta tas-26 ta' Gunju, 2007

Rikors Ta Revoka Numru. 249/2007

FI-Atti tar-Rikors ghat-Thassir ta’ Mandat ta’ Qbid
Ezekuttiv bin-numru 117/07 fl-ismijiet:

Katya VELLA
VS

Bernard VELLA

[I-Qorti:

Rat ir-Rikors imressag minn Joseph Vella fis-6 ta’ Gunju,
2007, li bih u ghar-ragunijiet hemm imfissra, huwa talab i
I-Qorti thassar il-Mandat Ezekuttiv ta’ Qbid mahrug fit-2 ta’
Mejju, 2007, fl-ismijiet “Katya Vella vs Bernard Vella” u
biex tordna li I-vettura magbuda bis-sahha tal-imsemmi
Mandat tkun rilaxxata u mehlusa minn kull restrizzjoni;

Rat it-Twegiba mressga mill-kreditrici ezekutanti Katya
Vella fit-13 ta’ Gunju, 2007, li biha lagghet ghat-talba
msemmija billi galet li I-pro¢edura li biha nqeda r-rikorrent
ma tiswiex ghaliex il-Mandat ma nharigx kontrih. Qalet
ukoll li ma kienx minnu dak li semma r-rikorrent dwar il-
karozza maqbuda, ghaliex ma kienx minnu li huwa sidha.
Tghid ukoll li dak li sehh kien biss pjan li bih zewgha, iben
ir-rikorrent, jipprova jizloqg mill-obbligi li 1-Qorti kienet
geghdet fuqu fis-sentenza li biha stabiliet il-firda personali
ta’ bejniethom;

Semghet is-sottomissjonijiet tal-avukati tal-partijiet;

Rat l-atti kollha tar-Rikors, u kif ukoll tal-Mandat li ghalih
jirrefert;

Rat id-degriet taghha tal-14 ta’ Gunju, 2007, li bih halliet il-
kawza ghad-decizjoni dwar it-talba mressqa;

Ikkunsidrat:

i din hija azzjoni ghat-thassir ta’ Mandat EZzZekuttiv.
Joseph Vella jghid li huwa sid ta’ karozza tal-ghamla
Suzuki Vitara, redistrata PRI-250, li ngabdet b’ezekuzzjoni
ta’ Mandat ta’ Qbid u jrid li, ladarba m’huwiex id-debitur ta’
min talab il-hrug tal-Mandat, dak il-Mandat jithassar u li I-
imsemmija karozza tinheles mill-effetti tieghu;

llli bhala fatti rilevanti ghall-kaz jinghad Ii r-rikorrent jigi
missier zewq il-kreditrici  ezekutanti. lI-kreditrici
ezekutanti, Katya Vella, u zewgha nfirdu personalment
bis-sahha ta’ sentenza moghtija minn din il-Qorti tas-6 ta’
Dicéembru, 2006'. Din is-sentenza ma kinitx appellata.
Fiha, il-Qorti gasmet il-gid tal-partijiet, u assenjat il-
karozza mertu tal-kaz lir-ragel, I-intimat ezekutat Bernard
Vella. Ir-ragel kien ordnat, fost I-ohrajn, ihallas lil martu xi
somom b’kumpens ghal krediti li kellha kontrih u wkoll rata
ta’ manteniment ghal binthom minuri, u kif ukoll I-ispejjez
tal-kawza (hlief ghal xi temperamenti hemm imfissra). Fl-
20 ta’ April, 20077, il-karozza bidlet I-idejn u ghaddiet fuq

! Dok “A”, fpagg. 10-3 tal-process
2 Dokument fpagg. 2-3 tal-process

isem ir-rikorrent. Fit-30 ta’ April, 2007, Katya Vella talbet
il-hrug ta’ Mandat ta’ Qbid Ezekuttiv’. Fit-2 ta’ Mejju,
2007, inhareg il-Mandat in kwestjoni, bl-ezekuzzjoni
tintalab li ssir fid-dar tar-residenza tad-debitur Bernard
Vella, li hija wkoll id-dar fejn joqghod missieru r-rikorrent.
L-ezekuzzjoni tal-Mandat saret fil-5 ta’ Gunju, 2007*, u
dak inhar il-karozza tqeghdet tanht il-kustodja ta’
konsenjatarja, Ruth Vella, migjuba mill-ezekutat Bernard
Vella nnifsu. L-ghada, r-rikorrent fetah din il-kawza;

llli bhala konsiderazzjoni ta’ xejra legali jehtieg qabel xejn
li 1-Qorti tistharreg I-ewwel eccezzjoni mressqa mill-
intimata ezekutanti. Din tghid li I-procedura li ngeda biha
r-rikorrent ma tiswiex, ghaliex il-Mandat ma nharigx
kontrin. Din il-kawza hija wahda mibdija taht I[-artikolu
283A tal-Kapitolu 12 tal-Ligijiet ta’ Malta, ghalkemm ir-
rikorrent ma jsemmix dak l-artikolu espressament. Imma,
filkkaz partikolari, ma jistax ikun mod iehor, ghaliex ir-
rikors promotur ma jirrispettax il-forma preskritta ghar-
Rikors Mahluf skond I-artikolu 156 tal-Kodi¢i, u jidher ¢ar li
huwa att li jissemma fl-artikolu 283A. Dan Il-artikolu
jipprovdi li kull min jinhareg kontrih att esekuttiv jista’
jaghmel rikors lill-Qorti li tkun harget dak I-att biex jitlob it-
thassir, ghal kollox jew fparti minnu, ghal raguni valida
skond il-ligi;

llli huwa evidenti li r-rikorrent tal-lum, Joseph Vella,
m’huwiex il-persuna |i kontrih inhareg il-Mandat. II-
Mandat, inhareg kontra ibnu, li langas biss idddahnhal fil-
kawza u langas biss intalbet kontrih imgar in-notifika tal-
atti. Persuni li kontrihom ma jinhareg |-ebda Mandat ma
jistghux jitolbu t-thassir tieghu®, ghall-istess raguni |i tali
Mandat ma jaghmilx stat kontrihom imma biss kontra min
ikun inhareg. Dan jintrabat ukoll mal-fatt li Mandat
ezekuttiv jiddependi fuq titolu ezekuttiv li, fdan il-kaz,
huwa sentenza ta’ din il-Qorti, li fiha r-rikorrent ma kienx
parti;

% Pag. 15 tal-process

* Ara kopja tar-riferta fpag. 16 tal-process

® Ara, per ezempju, P.A. NC 11.1.2007 fil-kawza fl-ismijiet Philip Grima vs Jason
Camilleri et

lIli ghalhekk, jidher ¢ar li r-rikors huwa milqut minn nullita’
kif mahsub fl-artikolu 789(1)(¢) u (d) tal-Kodic¢i;

[lli, minbarra dan, ir-raguni li ghaliha r-rikorrent jipprova
jwaqqga’ I-Mandat ukoll ma tistax titgies ta’ siwi. Huwa
jghid li huwa s-sid tal-karozza maqgbuda u ghalhekk
gieghed jitlob it-thassir tal-Mandat. Ghalissa, I-Qorti mhix
sejra tidhol fil-kwestjoni jekk ir-rikorrent huwiex jew le
tassew is-sid tal-karozza (liema fatt huwa kontestat mill-
intimata ezekutanti), imma wkoll kieku dan il-fatt m’huwiex
kontestat dak li ser jinghad jghodd |-istess. [l-fatt li I-haga
magbuda fl-ezekuzzjoni ta’ Mandat ma tkunx parti mill-gid
tad-debitur ezekutat ma ghandu jkollu I-ebda effett fuq is-
siwi tal-Mandat innifsu, izda jekk stess ihalli effett fuq I-
ezekuzzjoni®. Min ghandu d-dritt u l-interess li jattakka dik
l-ezekuzzjoni, m’ghandux il-jedd [i jattakka s-siwi tal-
Mandat li bis-sahha tieghu saret tali ezekuzzjoni, sakemm
ma tohrogx xi wahda mir-ragunijiet li trid il-ligi u sakemm
min jattakkaha ma jkunx huwa nnifsu d-debitur tal-Mandat
li jkun’. Min-naha l-ohra, t-talba ghas-sospensjoni tal-
ezekuzzjoni ta’ Mandat ma ssirx taht I-artikolu 283A%;

llli I-prattika stabilita, mbaghad, hi |i min irid jattakka I-
ezekuzzjoni ta’ Mandat, irid jaghmel dan billi jmexxi bil-
procedura normali mahsuba fil-ligi. lllum il-gurnata, din il-
proc¢edura hija azzjoni li tinbeda b’Rikors Mahluf. Hawn
ukoll, ir-rikors imressaq f'din il-kawza, ghalkemm imwettaq
b’gurament, jonqos f'partijiet essenzjali tieghu mill-forma
stabilita fl-artikolu 156 tal-Kodici tal-Procedura;

lIli ghalhekk ukoll, ir-rikors imressag mir-rikorrent Joseph
Vella ma jiswiex ghall-finijiet tal-artikolu 789(1)(¢) tal-
imsemmi Kodici;

llli ladarba jirrizultaw dawn il-fatti, mhux il-kaz li I-Qorti
tghaddi biex tistharreg il-kwestjoni ta’ jekk huwiex minnu
jew le li I-karozza magbuda bis-sahha tal-Mandat hijiex
tassew tar-rikorrent jew le;

® P.A. AJM 14.11.1994 fil-kawza fl-ismijiet Josephine Spiteri vs Anthony Perry et
gdegriet interlokutorju)(mhux publikat)

P.A. GCD 28.5.1999 fil-kawza fl-ismijiet Gianfranco Tolio vs Danuta Komarzynic
& App. Civ. 5.2.2002 fil-kawza fl-ismijiet Persiano et vs Persiano (Kolez. Vol:
LXXXVL.ii.257)

Ghal dawn ir-ragunijiet, il-Qorti geghda taqgta’ u tidddeciedi
I-kawza billi:

Tilga’ l-ewwel ec¢cezzjoni tal-intimata ezekutanti Katya
Vella u tiddikjara irritu r-rikors imressaq mir-rikorrent
Joseph Vella ghall-finijiet tal-procedura mressaq tanhtha, u
ghalhekk qeghda tehles lill-intimata mill-harsien tal-
gudizzju; u

Ghalhekk tichad it-talba tar-rikorrenti bl-ispejjez kontra
tieghu, u bla hsara ta’ kull azzjoni ohra xierqa li jista’ jkollu
jedd iressaq fir-rigward.

Moqrija

< Sentenza Finali >

